
Sanskritadina Acharanastavam

સંસ્કૃતદિનાચરણસ્તવમ્

મુનિવરપોષિત ચિત્તવિકાર સમુજ્વલ સદ્ગુણ રામકથામ્
પ્રણવમહત્વ વિધાતૃ જગત્પતિ શઙ્કરભાસિત કલ્પલતામ્ ।
સુમતતિશોભિત સત્ત્વસનાતન દિવ્યકથામૃત લોકહિતમ્
જય જય ભારતકીર્તિવિરાજિત   સર્ગવિચારદિનાચરણમ્ ॥ ૧॥
ગુણમહિમોદય વેદપુરાણસરિત્પતિવિસ્તૃત તોયનિભમ્
સકલમુનીશ્વર કીર્તનવન્દિત શ્રેષ્ઠકથાર્જિત   ભાસયુતમ્ ।
નતિનિભૃતાનન પાર્ષદયૂથ સમઞ્ચસઘોષવિધાનતલમ્
જય જય વેદવિહાયસિ વિશ્રુતમન્ત્રપવિત્રદિનાચરણમ્ ॥ ૨॥
બહુજનચર્ચિત   કીર્તિલતાખિલ   ચારુચતુષ્પદનાભભૃતમ્
નિખિલતલાનૃતપાપવિમોચનકાવ્યસુધામલ શક્તિયુતે ।
દ્વિજવરચર્વિતજાલમૃદુસ્વન   ધાતૃસુતાક્ષરધન્યવ્રતે
જય જય શઙ્કર ડમ્બરવાદન નાદચતુર્દશસૂત્રયુતે ॥ ૩॥
અખિલતપોબલ સિદ્ધિનિબન્ધિત શાસ્ત્રવિશેષવિધિપ્રચુરે
ઉપનિષદાં વ્રતતીતતિપુષ્પિત રમ્યમનોહરકાન્તિયુતે ।
મુનિવરમુખ્યતપસ્થિતસંગત યુક્તિવિચારવિશેષતમમ્
જય જય સત્યયુગેષુ પ્રચાલિત સંસ્કૃતિયુક્તદિનાચરણમ્ ॥ ૪॥
વરરુચિવાર્તિકભાષ્યપતઞ્જલિ   પાણિનિસૂત્રવિશેષધૃતમ્
નટનકલાલય નાટ્યવિશેષ મનોહર વિસ્તૃત શાસ્ત્રભૃતમ્ ।
ગદશમનપ્રતિપાદિત વેદસકુઙ્કુમ  ચિત્રકફાલતલમ્
જય જય પુષ્કલસાહિતિનિર્ભર ગ્રન્થસમેતદિનાચરણમ્ ॥ ૫॥
સહિતમનસ્સુખ શાન્તિસમુત્થિત યોગવિશેષણ કામદુગા-
અતિવરસંબહુવેગચતુષ્ક્રિય પૂરિત બન્ધુર શાસ્ત્રમતમ્ ।
કવનરસપ્રતિપાદિતલક્ષણ કારિકયા પરિપુષ્ટધિયા
જય જય નિત્યં પ્રતિધૈર્વિષયૈઃ   સૂરિભિઃ ઘુષિતદિનાચરણમ્ ॥ ૬॥

ગુણગણકર્મસુ બદ્ધવિકસ્વર પૂરિતબન્ધિત કાવ્યયુતે
શમયમ મોક્ષસમુન્નતિ તારક ચિન્તિત સંગત ધ્યાનરતે ।
પ્રતિદિનરાગ ગભસ્તિભિરુત્થિત સર્વચલત્પદશક્તિયુતે
જય જય સસ્યવિતાનિત કોમલ સૂક્ષ્મપરિસ્થિતિરૈક્યદિનમ્ ॥ ૭॥
ધનુગુણબન્ધિત બાણનિયુક્ત વિદારણસૈન્ય વિજેતૃપથામ્
વરુણવિભેદક પાશુપતસ્થિત પન્નગ ગારુડ બ્રહ્મયુતમ્ ।
મનુજમનોભવ ધારણપોષિત આણવનાશકતુલ્યબલમ્
જય જય બુદ્ધિવિશેષ સમાર્જિત   શેષિવિધાન દિનાચરમમ્ ॥ ૮॥
શ‍ૃણુ શ‍ૃણુ માસ્મર ચિત્તસમાધિ વિશેષતપોમય સિદ્ધવરમ્
વદ વદ લલિત સમ્મિલિતોદય સુક્ષ્મતલસ્થિત બોધગિરા ।
પઠતુ સદા નિજશક્તિનિબન્ધિત ભારતકાવ્ય વિશિષ્ટસુધામ્
જય જય મંગલસૂક્તિવિરાજિત રાજ્યપવિત્ર દિનાચરણમ્ ॥ ૯॥
જનહિતસમ્મતિદાન સમુજ્વલશાસનશોભિત રાષ્ટ્રહિતે
ગુણગણ ચૂષણ મર્દ્દન પીડન મુક્તિવિધાન વ્યવસ્થિતયે ।
સમતુલિતૈકમનસ્થિતિપૂરિત નીતિસુતાર્યપદસ્થિતયે
જય જય લોકહિતાય વિશિષ્ટ વનાન્તર સમ્પદ્સુખમિલિતે ॥ ૧૦॥

